
Banda de Vilalba, contra 1900. Á dereita, con bombín, Santiago Mato Vizoso 

Entre finais do século XIX e comezos do XX, Santiago Mato Vizoso, 
músico, reloxeiro e patriarca da música en Vilalba, compuxo, co seu 
irmán Manuel, obras teatrais e corais en galego. 
Nas seguintes liñas imos relatar as novas que atopamos deste vilalbés e 
comentar as súas pezas. 
As primeiras referencias musicais de Vilalba foron recollidas por José 
Luís García Mato, que nos conta que nos solemnes actos para xurar a 
constitución de 1837 o alcalde declara que na vila “no hay música alguna 
ni de donde pueda valerse”. A solución foi buscar dous “gaiteros con sus 
correspondientes tambores de cajas”, que foron os que acompañaron os 

actos1. Isto amosa que, daquela, a música popular non era escrita, senón 
de tradición oral (gaita, percusión e canto, principalmente), unha música 
considerada menor, ás veces nin chamada música, e que non abondaba 
para atender ás demandas da sociedade. 
Para atopar a orixe da música non tradicional e os primeiros músicos de 
partitura en Vilalba hai que agardar ata mediados do século XIX. En 
1850 fórmase unha banda dirixida polo lugués D. José García, a quen os 
aprendices pagaban 6 reais diarios. Non sabemos canto durou esta 
banda nin quen se formou nela, pero ben puidera ser que entre eses 
aprendices se atopase o futuro director da Banda Municipal, Santiago 
Mato2. 
Santiago naceu en Vilalba en 1854. Foi fillo de Nicolás Mato Blanco e de 
Rita Vizoso Martínez. Os seus avós paternos eran labregos do lugar de 
Pazo, parroquia de Baamonde, no concello de Begonte. Os maternos 
eran propietarios e veciños de Fene, na comarca de Ferrolterra3.  
A súa profesión de reloxeiro, herdada do seu pai, deulle estabilidade 
económica para adicarse á música, a súa grande paixón. Neste ámbito 
realizou todo tipo de actividades: recolleita de pezas populares; 
composición; interpretación de piano, harmonio e órgano; dirección de 
orfeóns, coros e orquestras; e tamén, dirección da Banda Municipal e de 
diversas formacións de música sacra. 
Santiago foi un home do seu tempo, ben informado, partícipe das 
inquedanzas culturais do país e, durante toda a súa vida, principal 
dinamizador musical da sociedade vilalbesa. 

                                                           
1 García Mato, J.L. Villalba: su pasado, su presente y su futuro. Movido siglo XIX. El Progreso 

12/08/1976 
2 García Mato, J.L. Desde 1910 hasta la era del espacio. El Progreso 31/08/1969 
3 García Mato, J.L. Manuel Mato, figura grande y humilde. El Progreso, 12/08/1970. Neste artigo 

aparece a transcrición do Arquivo Parroquial de Vilalba cos nomes dos pais e avós dos Mato 
Vizoso. 
Peña Novo, Antonio. Villalba en el siglo XIX, páx. 25, 62, 69. Os Vizoso xa tiveran un devanceiro 
chamado Lorenzo Vizoso, licenciado en leis, natural de Perlío, que fora alcalde de Vilalba entre 
1806-1809. Neses tempos, o cargo era designado pola Casa de Alba, herdeira dos Lemos e os 
Andrade, os antigos señores da vila. Casou con Luísa Silva, filla do escribán Miguel Silva, unha das 
persoas máis ricas da vila. A súa casa é a que despois foi dos Mato Vizoso, herdada pola filla. 
Lorenzo Vizoso e Luísa Silva son bisavós dos Mato Vizoso. 

Anuncio publicado en El Eco de Villalba, 1910 

Durante boa parte do século XIX, Vilalba tivo que contratar músicos de 
fóra para amenizar as festas. A banda de 1850 semella non ter durado 
moito, aínda que foi seguramente canteira de músicos para futuras 
formacións. Na seguinte crónica vemos as dificultades que pasaron no 
San Ramón de 1872 para ter música e poder organizar o baile: 

Corría el año de 1872, y en el último tercio de su mes de Agosto se había 
organizado una Comisión con objeto de allegar recursos para celebrar la fiesta de 
San Ramón (...) dirigida (sotto voce) por nuestro inolvidable Manuel Mato sin 
cuya cooperación no se hacía nada artístico, ni que revelara ingenio y buen gusto. 
Era especialista en la construcción de globos y faroles (...) los cuales adornaba 
con figuras grotescas, que eran el regocijo de las gentes. 
Debido al escaso resultado que año diera la suscripción iniciada con tal objeto, y 
que no llegara a 100 pesetas (...) se había desistido de traer la música que en años 
anteriores había venido de Lugo. (...) Como el no venir la música de Lugo 
equivalía á condenar á la juventud á no tener baile el día del patron, esto tenía 
muy disgustado á todo el elemento joven (...) 
Llegó el deseado día del Santo, y al amanecer, nos despertaron las consabidas 
bombas, seguidas de los ecos de aquella hermosa alborada que tocaba el tío 
“Antón d'o Forno”, acompañado por el hábil tamborilero conocido por “bello 
Foro” (sic), cuya alborada, apesar de la perfección con que la ejecutaban aquellos 
inolvidables artistas, no nos resultaba aquel año tan agradable como otros, por 
que nuestro ánimo estaba dominado por el disgusto que sentíamos por la falta 
del tradicional baile de San Ramón. 
Vino la hora de la misa mayor, y como no habia en aquella época más iglesia que 
la capilla de S. Roque, á ella nos dirigimos con el doble objeto de oir la misa, y 
cambiar impresiones con los de la cuerda, por ver si encontrábamos una solución 
que nos permitiera poder bailar un poco en tan señalado día. 
En aquellos tiempos estaba más justificado el deseo de bailar en ese día, por la 
razón de que no se bailaba por entre año; y, las chicas artesanas de entonces 
sentían más rubor por bailar en la vía pública, del que sienten las actuales (...) 
Llegado el momento solemne de alzar, dejó nuestro famoso gaitero oir aquella 
melodía admirable que ejecutaba á guisa de Elevación en un continuo trinar, y 

que el tambor acompañaba con un sutilísimo y no interumpido trémolo, llevado 
gradualmente del pianísimo al fortísimo estrepitoso, para volver á decrecer hasta 
acabar quedamente. Esta melodía, era sacada de ese canto litúrgico sublime que 
se llama Tantum Ergo; y con la ejecución primorosa que el Tío Anton le daba, 
parecía elevar nuestro espíritu en éxtasis, hacia las regiones celestiales. (...) 
A las 9 de la noche se puso fin á la velada con la elevación de un globo de 20 varas 
de largo, con varias figuras pintadas por Manuel Mato, que hicieron reir mucho á 
los concurrentes, cuya maniobra dirigió Nemesio García. (...) 
Bien pronto la espaciosa plaza quedó desierta y á oscuras, y casi instintivamente 
nos reunimos cerca de la farola una media docena de jóvenes, en cuyo grupo 
estaban Mato y Nemesio, y no faltó quien les propusiera el que organizaran una 
parranda de guitarra y flauta pues Nemesio tocaba algo este instrumento (...) 
Estando en esta conversación, llegó á nosotros la estupenda noticia de que en la 
posada del Rosquillero se hospedaba un concertista de flauta, y allá nos fuimos 
con objeto de proponerle si quería dar aquella misma noche un concierto-baile, 
acompañado al armonium por M. Mato. Nos recibió con suma afabilidad, y aceptó 
desinteresadamente la proposición, y quedamos en que dentro de una hora 
acudiese al salón del ayuntamiento, en donde estaría todo dispuesto. 
La prodigiosa actividad de M. Mato y Nemesio García había vencido todas las 
dificultades, y a las diez y media estaba el salon arreglado. Se avisó á domicilio de 
que á las once daría principio un concierto-baile, cuya noticia circuló con la 
rapidez del rayo, y que el elemento joven recibió con la satisfacción que es de 
suponer. (...) 
La orquesta resultaba magnifica, nadie diría que aquello era improvisado. El 
concertista, que se llamaba D. Timoteo López, tocaba con verdadero dominio del 
instrumento, música selecta, y el armonium seguía, con rara habilidad, las 
cadencias que la parte melódica le trazaba (...) 
A las once el salón de sesiones de nuestro municipio rebosaba gente de todas las 
clases sociales, y no pocos forasteros, ávidos de divertirse honestamente. (...) 
Continuó el baile sin decaer la animación, hasta las cinco de la mañana, y como 
era forzoso terminar, se hizo bailando una Jota punteada al estilo antiguo. 
Cuando salimos, satisfechos de tan agradable velada, ya la gaita recorría las calles 
de la villa seguida de una turba de chiquillos, tocando la alborada4. (...) 

Por este relato sabemos que Manuel Mato, de 26 anos na altura, era 
intérprete de guitarra e harmonio (parece que de bo nivel), un dato que 
despexa as dúbidas sobre se era ou non era músico. Tamén aparece 
como organizador das festas, e facendo globos e pinturas, o que reflicte 
o carácter activo e polifacético que vai desenvolver durante toda a vida. 
O seu irmán menor, Santiago, aínda con 18 anos, parece non intervir nos 
actos. 
Por outra banda, sabemos o nome do gaiteiro maior da vila naqueles 
tempos, Antón do Forno, de quen probablemente proveñen boa parte 

                                                           
4 Histórico. El Eco De Villalba. Nº 48, 01/02/1910 

das pezas para gaita recollidas por Santiago e conservadas nos 
cancioneiros históricos galegos. 
Alfonso A. Baamonde, no seu fundamental artigo A Tradición musical en 
Villalba, dános conta da primeira actividade musical coñecida de 
Santiago Mato: en 1882, aos 28 anos, funda e dirixe o Orfeón Villalbés co 
apoio de Pascual Veiga, quen estaba a formar na Coruña El Eco, un dos 
primeiros orfeóns de Galicia5. 
No mes de xuño de 1882, La Ilustración Cantábrica informa dunha 
actuación do orfeón acabado de crear: 

La sociedad coral de Villalba que con tanto acierto dirige el Sr. Mato Vizoso, D. 
Santiago, estrenó con gran éxito el 31 del pasado mes una preciosísima Plegaria a 
la Virgen con motivo de la fiesta religiosa que celebra anualmente en el mes de 
mayo la congregación Hijas de María. La composición a que nos referimos es 
original del maestro Varela Silvari, quien la ha escrito expresamente para voces 
solas, con motivo de la solemnidad religiosa de que damos cuenta6. 

En 1883, El Eco Mindoniense dá a nova da actuación do Orfeón Villalbés 
na parroquia de Sistallo, nos actos relixiosos dunha misión dos xesuítas: 

(...) un merecido elogio al Orfeón Villalbés, que, bajo la dirección del inteligente y 
simpático joven D. Santiago Mato Vizoso vino a dar mayor pompa al acto7. 

Aos dous anos de fundarse o orfeón, xa en 1884, o concello aproba o 
regulamento da Banda Municipal de Villalba, que naceu como resultado 
da fusión da Banda La Lira e da Banda del Sur, creadas poucos anos 
antes. O director desta nova banda, durante toda a súa vida, será 
Santiago8. 
En 1887 é nomeado mantedor e encargado do reloxo público con el 
haber que venía disfrutando su difunto padre9. Ese reloxo era anterior ao 
actual da torre da igrexa de Sta. María. O que hai hoxe foi instalado por 
Santiago en 1893, cando se inaugurou o novo templo10. Así, podemos 
afirmar que os Mato forman unha das familias máis arraigadas e 
senlleiras de Vilalba: levan como reloxeiros arredor de dous séculos e 
como músicos século e medio, sempre na nosa vila.  
                                                           
5 Baamonde García, Alfonso A. A tradición musical en Villalba. El Progreso, 20/08/1986 
6 La Ilustración Cantábrica Nº 16, 08/06/1882. Sociedad coral de Villalba. 
7 El  Eco Mindoniense. Nº 50, 01/11/1883 
8 Baamonde García, Alfonso A. A tradición musical en Villalba. El Progreso, 20/08/1986 
9 Boletín Oficial de la Provincia de Lugo. Nº 134, 15/06/1887 
10 Peña Novo, Antonio. Villalba en el siglo XIX, páx. 56 

HOMENAXE                                             Caderno de Estudos Chairegos  

23

Santiago Mato. A música en Vilalba entre dous séculos. XOSÉ RAMÓN VÁZQUEZ CARREIRA



 
 

 
A Praza. Vilalba, 1916 

Os anos finais do século XIX son de grande actividade para os irmáns 
Mato: compoñen varias obras que, grazas ás achegas da familia ao 
arquivo da Real Academia Galega, chegaron a nós. Conservámolas na 
RAG e podémolas consultar na Biblioteca Dixital de Galicia - Galiciana. 
Reproducimos de seguido o texto de cada título en cursiva, escrito na 
capa do libreto ou na partitura principal. Sempre, Manuel será o 
responsable do texto e Santiago da música. 

Maruxa ou Os Cantares de Villalba 
Potpurri compuesto con aires de esta localidad 
Letra de M. Mato. Música de S. Mato 
Compuesto expresamente para el Orfeón Villalbés nº 2, a quien lo dedican 
sus autores 
Villalba, Enero 4 de 1897 

Quince anos despois de fundar o orfeón, Santiago compón unha das súas 
obras máis coñecidas e celebradas, os Cantares de Villalba, baseada en 
aires populares da súa colleita. A obra está dividida en 8 partes: 
Introducción, Vals, Muiñeira 1, Muiñeira 2, Jota, Alborada, Aguinaldo e 
Maio. 

A obra ambiéntase entre asuntos amorosos da xente nova, mesturados 
con temas máis graves: as levas de mozos para ir á guerra de Cuba -unha 
auténtica sangría neses anos- ou a chegada de indianos fachendosos e 
prepotentes, sempre en contraposición aos que quedaran na Terra, que 
presentan como depositarios da autenticidade, da nobreza e dos valores 
tradicionais. 

 
Embarque de tropas para a guerra de Cuba. Vigo, 1896 

A protagonista é Maruxa, unha moza garrida, a quen pretende un 
americano que non é do seu agrado. Finalmente, Maruxa escolle a 
Farruco, un rapaz da súa aldea con menos mundo pero moito máis 
encanto. 
A obra comeza coas seguintes estrofas: 

Este son que hoxe cantamos / o fol da gaita o gardou 
e na terriña en que estamos / polo eidos alegrou 
E entre os verdes castiñeiros / en festexos e foliós 
os seus chíos feiticeiros / bailaron nosos avós 

E remata cun maio, que fala da chegada da primavera e o rexurdir dos 
amoríos: 

Aí vén o maio / o maio aí vén 
E andaba o maio / cuberto de flores 
cando as meniñas / brindaban amores 

Porque no maio / que canta hasta o cuco 
vense decote / Maruxa e Farruco 
E a rula, e a rula / pasiño a pasiño 
vaise poñendo / da iglesia a camiño 

Esta obra foi programada en numerosas veladas músico-teatrais que se 
celebraron no primeiro terzo do século XX. Máis adiante fíxose unha 
transcrición instrumental para banda que foi interpretada durante anos 
e que chegou aos nosos días conservada pola rama compostelá da 
familia Mato. Loli Mato, a filla de Rosendo Mato Hermida, compositor da 
coñecida canción Lela e outras obras para gaita, facilitounos unha copia 
desta versión dos Cantares. Dado que foi recentemente achegada á 
Banda Municipal de Vilalba, agardamos que pronto volva soar para 
recuperar unha obra esencial na historia musical da nosa vila. 
A maioría dos aires populares recollidos por Santiago que aparecen nos 
Cantares, xunto con algúns máis, foron enviados a Casto Sampedro para 
formar parte da colección que estaba a recompilar. 

A contribución á Colección Sampedro de música tradicional galega 

O intelectual e avogado redondelán Casto Sampedro Folgar (1848-1937) 
foi, entre moitas outras cousas, fundador da Sociedad Arqueológica de 
Pontevedra -xermolo do Museo de Pontevedra- e da Real Academia 
Galega. Desenvolveu un inmenso labor como folclorista e investigador 
da música tradicional do país: a el debémoslle a primeira gran colección 
de música popular galega, recollida na súa maioría entre 1883 e 1914 
coa axuda de Víctor Saíd Armesto e a participación de numerosos 
colaboradores espallados por toda Galicia. A súa colección deu lugar, 
anos despois da súa morte, ao Cancionero Musical de Galicia (CMG), 
editado por Xosé Filgueira Valverde en 1942 e reeditado en 1982 e 
2007. 
A intención de D. Casto non foi preparar ningunha edición, senón crear 
unha gran base de datos da cultura galega, que abranguía desde os 
petróglifos e a epigrafía antiga ata a música e o baile popular, pasando 
por códices medievais, mosteiros e canto se lle puxese por diante. 
No caso da música, dos instrumentos populares e a danza tradicional, a 
súa achega foi transcendental, tanto polo rigor e calidade do traballo 

feito coma pola cantidade de material e a época no que foi recollido. A 
recuperación da nosa tradición musical desde os anos 80 baséase en 
gran parte neste cancioneiro, e podemos asegurar que a historia da 
música tradicional e folc galega sería ben distinta de non ser por estes 
fondos. 
Atópase no Museo de Pontevedra, na chamada Colección Sampedro, o 
manuscrito que Santiago Mato remitiu a Casto Sampedro, asinado en 
agosto de 1898 baixo os seguintes epígrafes: 

Aires que toca la gaita en Villalba y sus contornos: alborada, dúas muiñeiras e 
dous valses. 
Marcha que tocan en las procesiones. 
Aguinaldo popular, otro aguinaldo, al mayo, coplas do pandeiro e jota. 

 
Partitura autógrafa de Santiago Mato. Colección Sampedro – Museo de Pontevedra 

A Marcha que tocan en las procesiones apareceu no CMG como 
Pasacorredoiras de Vilalba por criterio, un tanto enxebre, do editor 
Filgueira Valverde, a quen tanto lle debe a música e a cultura galega. 
Pero o orixinal de Santiago Mato non pode ser máis claro en canto ao 
seu uso, reforzado coa indicación de Marcial en canto ao ar da 
interpretación, para que se toque coa debida solemnidade. Logo, parece 
evidente que estamos diante da Marcha procesional de Vilalba, 
acompañamento musical que se debería recuperar nas festas da nosa 
vila. 
O profesor Xabier Groba considera que a calidade dos materiais 
enviados fai que Santiago Mato sexa transcritor de gran fiabilidade para 

e que chegou aos nosos días conservada pola rama compostelá da 
familia Mato. Loli Mato, a filla de Rosendo Mato Hermida, compositor da 
coñecida canción Lela e outras obras para gaita, facilitounos unha copia 
desta versión dos Cantares. Dado que foi recentemente achegada á 
Banda Municipal de Vilalba, agardamos que pronto volva soar para 
recuperar unha obra esencial na historia musical da nosa vila. 
A maioría dos aires populares recollidos por Santiago que aparecen nos 
Cantares, xunto con algúns máis, foron enviados a Casto Sampedro para 
formar parte da colección que estaba a recompilar. 

A contribución á Colección Sampedro de música tradicional galega 

O intelectual e avogado redondelán Casto Sampedro Folgar (1848-1937) 
foi, entre moitas outras cousas, fundador da Sociedad Arqueológica de 
Pontevedra -xermolo do Museo de Pontevedra- e da Real Academia 
Galega. Desenvolveu un inmenso labor como folclorista e investigador 
da música tradicional do país: a el debémoslle a primeira gran colección 
de música popular galega, recollida na súa maioría entre 1883 e 1914 
coa axuda de Víctor Saíd Armesto e a participación de numerosos 
colaboradores espallados por toda Galicia. A súa colección deu lugar, 
anos despois da súa morte, ao Cancionero Musical de Galicia (CMG), 
editado por Xosé Filgueira Valverde en 1942 e reeditado en 1982 e 
2007. 
A intención de D. Casto non foi preparar ningunha edición, senón crear 
unha gran base de datos da cultura galega, que abranguía desde os 
petróglifos e a epigrafía antiga ata a música e o baile popular, pasando 
por códices medievais, mosteiros e canto se lle puxese por diante. 
No caso da música, dos instrumentos populares e a danza tradicional, a 
súa achega foi transcendental, tanto polo rigor e calidade do traballo 

 
 

feito coma pola cantidade de material e a época no que foi recollido. A 
recuperación da nosa tradición musical desde os anos 80 baséase en 
gran parte neste cancioneiro, e podemos asegurar que a historia da 
música tradicional e folc galega sería ben distinta de non ser por estes 
fondos. 
Atópase no Museo de Pontevedra, na chamada Colección Sampedro, o 
manuscrito que Santiago Mato remitiu a Casto Sampedro, asinado en 
agosto de 1898 baixo os seguintes epígrafes: 

Aires que toca la gaita en Villalba y sus contornos: alborada, dúas muiñeiras e 
dous valses. 
Marcha que tocan en las procesiones. 
Aguinaldo popular, otro aguinaldo, al mayo, coplas do pandeiro e jota. 

 
Partitura autógrafa de Santiago Mato. Colección Sampedro – Museo de Pontevedra 

A Marcha que tocan en las procesiones apareceu no CMG como 
Pasacorredoiras de Vilalba por criterio, un tanto enxebre, do editor 
Filgueira Valverde, a quen tanto lle debe a música e a cultura galega. 
Pero o orixinal de Santiago Mato non pode ser máis claro en canto ao 
seu uso, reforzado coa indicación de Marcial en canto ao ar da 
interpretación, para que se toque coa debida solemnidade. Logo, parece 
evidente que estamos diante da Marcha procesional de Vilalba, 
acompañamento musical que se debería recuperar nas festas da nosa 
vila. 
O profesor Xabier Groba considera que a calidade dos materiais 
enviados fai que Santiago Mato sexa transcritor de gran fiabilidade para 

HOMENAXE                                             Caderno de Estudos Chairegos  

27

Santiago Mato. A música en Vilalba entre dous séculos. XOSÉ RAMÓN VÁZQUEZ CARREIRA



 
 

D. Casto Sampedro11, cousa meritoria visto o carácter de D. Casto, 
esixente ata o extremo e o pouco dado a contentarse de primeiras coas 
informacións que recibía. 
A achega fai un total de 12 pezas, oito instrumentais e catro cantadas, 
que tiveron unha notable repercusión na colección con numerosas 
copias, versións, e inclusión na Colección de Cantos y Bailes de la Provincia 
de Pontevedra, presentada e premiada no concurso aberto en 1909 pola 
Academia de Bellas Artes de San Fernando de Madrid, e posterior edición 
no Cancioneiro Musical de Galicia12. 
A pesar da numerosa correspondencia que se atopa na Colección 
Sampedro, non hai constancia de relación epistolar entre Casto 
Sampedro e Santiago Mato, polo que se descoñece o medio polo que 
Santiago fixo chegar esta colección vilalbesa a D. Casto. 
O caso é que todas estas pezas cantadas e instrumentais forman parte 
do CMG. O complicado proceso de edición deste cancioneiro, xa finado 
Casto Sampedro, fixo que algunhas pezas aparezan mal localizadas, 
atribuídas a outras localidades e/ou mal clasificadas13. 
Á parte deste manuscrito citado, hai outra cantiga na colección coa letra 
Eu caseime cunha vella, achegada por Santiago Mato por separado das 
anteriores, non se sabe cando nin como. É a única peza das recollidas 
por Santiago que non foi incluída na edición do CMG, posiblemente polo 
seu contido incorrecto, tal como nos advirte Carlos Villanueva: 

Tal vez pudiera haber influido lo “picante” del contenido de alguno de los textos: el 
consabido pudoris causa -en acertada frase de X. Groba- que siempre rebrota en 

                                                           
11 Groba González, Xabier. Casto Sampedro e a música do cantigueiro galego de tradición oral. 

Concello de Redondela, 2012, páx. 415 
12 Ibídem. Finalmente, a colección incluíu aires de toda Galicia, non só de Pontevedra. 
13 Baseándonos nas partituras de Santiago Mato da Colección Sampedro, nas novas achegas de 

Xabier Groba recollidas na edición crítica do CMG, páx. 160, e en recente información 
proporcionada por este investigador, podemos identificar as pezas vilalbesas que están mal 
localizadas e clasificadas no cancioneiro: 
- 330, Ribeirana: localizada en Pontevedra erroneamente. É a peza nº 4 da colección de Santiago 

Mato, Muiñeira. 
- 352, Golpe: localizada en Redondela erroneamente e mal clasificada. É a peza nº 12, Jota. 
- 403, Golpe: localizada en Tenorio erroneamente e mal clasificada. É a peza nº 1, Alborada. 
- 432, Fragmentos: mal transcrito en tempo de muiñeira (6/8). É a peza nº 3, Vals, escrito no 

orixinal en 3/4. 

alguna de las ediciones cancioneriles de Filgueira, tanto en el CMG como en el de 
Torner&Bal, que también estuvo a su cuidado14. 

Moitos anos despois, en 1928, os musicólogos Eduardo M. Torner e 
Jesús Bal y Gay visitan Vilalba na procura de materiais para o seu 
Cancionero Gallego, ao que incorporan pezas da colección de Santiago, 
xa finado catro anos antes. 

Juan Soldado o El repatriado de Cuba 
Apropósito dramático y lírico en dos autos y en verso gallego y castellano 
por Manuel Mato y Vizoso 
Estrenada en Villalba el 10 de agosto de 1899 
Música de Santiago Mato y Vizoso 
Un ano despois do Desastre do 98, no que España perdeu fronte a 
Estados Unidos as derradeiras colonias -Cuba, Puerto Rico e Filipinas-, 
os irmáns Mato estrean esta obra, de plena actualidade na altura. 
O argumento trata temas que xa apareceran en Cantares de Villalba: a 
guerra de Cuba e os retornados, a xenreira contra os ianquis e a chegada 
dos indianos, co seu desprezo pola lingua e usos do país; sempre como 
contrapunto aos que quedaron na Terra, depositarios dos valores 
tradicionais e auténticos.  
Xan marchou á guerra de Cuba deixando a súa moza Rosa na aldea. 
Cando volta atópase con que Bastián, habaneiro retornado que presume 
falsamente de fortuna e cultura, tamén pretende a Rosa. 
A obra comeza nunha fiada, na que as mozas agardan polos mozos e 
cantan: 

Rapaciñas casadeiras / xa fervemos por bailar 
agarrados e muiñeiras / pro inda temos que fiar 
Non chegaron os rapaces / vaiche boa, xa virán 
atruxando polos eidos/ pra facer ladra-los cans 

Segue cun vals no que Santiago Mato usa unha melodía tradicional da 
súa recolleita -o vals nº 1-, coa seguinte letra: 

Vinde nenas ind’hay lote / de mazorgas que fiar 

                                                           
14 Villanueva Abelairas, Carlos. Os Soños da memoria. Documentación musical en Galicia: 

metodoloxías para o estudio. Said Armesto y Casto Sampedro:  el cancionero premiado de la 
Academia (1910) y sus repercusiones. USC, 2013, páx. 156 

quen nos dera mais decote / d’istas festas no lugar 
Vinde, acabemos iste traballo / a noite é longa pra todo ten 
Un raparigo que leve o tallo / non ha faltarlle hoxe a ninguén 
Hai de roxelo feito un guisote / os brancos millos ferven no pote 
viño nas cuncas n’ha de faltar / Ánemo, nenas, vamos fiar! 
¡A fiar! ¡A fiar! 

Cando o aldeán Perucho pregunta a Bastián se non lle tardaba asistir a 
unha leda foliada, o habaneiro despreza as festas e as rapazas galegas: 

Hombre, no: las diversiones / con las ruadas aldeanas 
al que viene acostumbrado / al salero, rumba y gracia 
de chicas tan elegantes / como aquellas de la Habana 
entovía no adivierten / al hombre de mundo 

No libreto, Manuel mófase da fala fina dos habaneiros, pretensiosa e 
chea de erros: entovía, adivierten, pintao, atruje, riales, frábica…  
E despois de diversas peripecias, como era de esperar, a trama ten final 
feliz coa voda de Xan e Rosa e o coro das fiadeiras cantando xunto cos 
homes: 

Hoxe rapaces veu Xan soldado / repatriado volve ao seu lar 
ganou valente cruces na guerra / e n’a sua terra vaise casar 
Non é cobinza se de amor soña / o que se poña unha cruz mais  
viñemos todos aquí por ela / e algún collela poida quizais 

Remata a obra coa indicación: la organista ejecuta una muiñeira que 
empiezan a bailar ambos coros y cae el telón. 

Juan Soldado foi representada en numerosas ocasións no primeiro terzo 
do século XX e gozou de gran popularidade entre a xente de Vilalba. 
Conservamos, ademais do libreto, as partituras para coro acompañado 
de diferentes instrumentacións: 

 El Repatriado. Zarzuela en dos actos, original de Manuel Mato Vizoso. Música de 
Santiago Mato. 1899. Primeira versión, para piano e coro. 

 El Repatriado de Cuba o Juan Soldado. Versión para harmonium. 
 El Repatriado o Juan Soldado. Partichelas para 2 violíns e harmonium. 
 El Repatriado o Juan Soldado. Partichela para violonchelo. 

As transcricións para harmonio, instrumento portátil e doado de levar, 
terían a función de substituír ao piano cando non o había. As partes -
partichelas- para violíns e chelo enriquecerían o conxunto cando fose 
posible contar con estes músicos. 

Chama moito a atención a cantidade e variedade de instrumentistas que 
había na vila naqueles tempos, máis aínda comparado co declive que 
chegou a partir da guerra e que durou décadas. Agás algunhas 
orquestras de verbena e a Masa Coral, non quedou practicamente nada 
de música. Temos que agardar a principios dos 80 para recuperar as 
actividades, en boa parte organizadas, contra vento e marea, pola 
Asociación Cultural Lois Peña Novo. Foron nacendo novos grupos e 
iniciativas, e a vida cultural vilalbesa recuperou certo pulso. A finais da 
década creáronse as primeiras escolas de música, que deron lugar, entre 
outros feitos, á reaparición da Banda de Música de Vilalba despois de 
case medio século desfeita. 
Sobre Juan Soldado é de interese ver a crónica de Antonio García 
Hermida que máis adiante reproducimos. 

A Noite de Navidade 
Apropósito lírico dramático en verso gallego y castellano por Manuel 
Mato y Vizoso 
Estrenado en Villalba el 25 de Diciembre de 1900 

Esta é unha comedia que consta dun único acto dividido en 15 escenas, 
con 3 intervencións musicais. Neste caso o nome de Santiago non 
aparece na capa do libreto, senón na partitura principal. 
A acción ten lugar a noite do 24 de decembro na eira dunha casa da 
aldea na contorna de Vilalba. Un pai vello, Andrés, e o seu fillo Bértalo, 
andan de parola agardando que chegue a ruada de rapazas cantando 
panxoliñas. Bértalo está namorado de Margarida, a filla de Perucho, 
vello que naceu na aldea de Andrés, pero andou polo mundo e agora fala 
castelán. A súa filla Margarida naceu en Toledo, fala castelán e ten unha 
educación esmerada. Cando o seu pai se xubilou voltaron para a aldea e 
integráronse nos costumes locais. Margarida vén na ruada cantando e 
tocando o pandeiro xunto co resto de rapazas: 

“Cantemos rapazas o doce alalá / na noite de groria que é tenro lembrar (…)” 

Andrés lembra as festas de cando era novo e defende o vello baile da 
muiñeira fronte aos novos bailes importados, contra os que tamén 
clamaron numerosos intelectuais da época como Emilia Pardo Bazán, 

Casto Sampedro e outros. Era o triunfo dos bailes agarrados, contra os 
que as nosas danzas tradicionais -muiñeiras, xotas- todas elas soltas, 
tiñan pouco que facer: 

Por iso… Inda non perdín / cando como ben e bebo 
as intenciós de beilar / a muiñeira dos meus tempos 
Os raparigos d’agora / non saben… ¡Nin darle xeito! 
Beilando ises riguedós / agarradiños e pretos 
esquécense das muiñeiras / que era o beilar dos gallegos 

 
Romeiros bailando o agarradiño 

Bértalo decide declararse a Margarida esa mesma noite e colle azos 
bebendo unas cuncas de viño para superar a súa timidez. Pero entra en 
acción o malo da trama: o estudante Gil, castelán e de clase alta, que se 
lle adianta e tenta engaiolar a Margarida co seu verbo florido: 

Dime, bella Margarita / ¿Te agrada el país gallego? (…) 

Aínda que o sedutor Gil desprega toda a súa oratoria non consegue nada 
da moza e así rematan cantando o dúo nº 2: 

Oh, Margarita, Margarita / por el rigor de tu desdén 
un alma que de amor se agita / perdido llora el dulce bien (…) 

Finalmente, Bértalo declárase a Margarida e logo de varias viravoltas a 
obra remata felizmente cando pais e fillos aceptan o casamento. As 
nenas, que veñen da misa do galo, cantan a panxoliña final: 

Albricias cantemos en nuestro camino / al niño divino que nos redimió (…) 

Na parte musical temos no arquivo da RAG as seguintes partituras: 
Carpeta co subtítulo Zarzuela en un acto, na que se recollen as tres 
partes da obra: 
 Villancico para Navidad, por S. Mato. 1900. Para tiple 1ª, tiple 2ª e órgano 

Cantemos rapazas o doce alalá / na noite de groria que é tenro lembrar (…) 
Cántase ao final da escea 1ª. 

 Comedia en un acto. Nº 2. Duo de tiple y tenor. Acompañamento de piano 
Oh Margarita, Margarita / por el rigor de tu desdén (…) 
Cántase ao final da escea 5ª 

 Comedia en un acto. Nº 3. Villancico a 3 voces mixtas. 2 Tiples, baixos e 
piano/órgano 
Albricias cantemos en nuestro camino / al niño divino que nos redimió (…) 
Cántase ao final da obra 

Alén disto, aparece tamén outra partitura subtitulada Zarzuela, sen 
portada; son as partichelas de violíns e frauta para as tres partes 
musicais da obra: panxoliña primeira, dúo de tiple e tenor, e panxoliña 
final. 

Semella que a obra tivo moi boa aceptación e que foi incorporada ao 
repertorio habitual das veladas vilalbesas, xa que aparece de novo no 
programa de actos da Juventud Antoniana de maio de 1916. 

A partir de A Noite de Navidade hai un baleiro documental de varios 
anos sen novas nin obras do autor. A década remata de maneira triste 
para Santiago, coa morte en 1909 do seu irmán Manuel, creador das 
letras e dos libretos de todas as súas composicións ata a data e 
compañeiro inseparable nas andanzas musicais. Foi a de Manuel unha 
morte sentida e chorada en toda Vilalba e mesmo na emigración. A 
Unión Villalbesa y su Comarca de La Habana promoveu en 1917 a 
colocación dunha lápida na súa casa natal, que aínda se conserva. Vese 
que non todos os habaneiros eran como o Bastián de Juan soldado e, 

como é sabido, de Cuba chegaron ideas e iniciativas moi beneficiosas 
para o país. 

Haberá que agardar á entrada da seguinte década para atopar 
numerosas referencias ás actuacións de Santiago; principalmente, nas 
veladas da Juventud Antoniana, do Centro de Artesanos, en actos 
relixiosos e, como director da banda, nos concertos da alameda e nas 
festas populares. 

Os anos 10 en Vilalba 

É esta unha década de grande actividade cultural da que temos moita 
máis información que das anteriores. Nestes anos, a prensa rexistra 
diversas referencias a actos nos que participa Santiago. 
Moitas das actividades eran organizadas pola Juventud Antoniana que, 
fundada en 1912, xa contaba 250 socios aos poucos meses de vida. 
Dividida en dúas seccións, feminina e masculina, tiña un marcado 
carácter católico e conservador e, ademais de realizar actividades 
benéficas, non esqueceron a cultura nin a musica. Os antonianos, que 
chegaron a reunir á maioría da mocidade acomodada de Vilalba, 
organizaron concertos, obras de teatro, recitais poéticos e conferencias 
en veladas músico-literarias e músico-teatrais que se celebraban todos 
os meses. Na parte musical destacou a figura de Santiago Mato: nos 
actos fundacionais da asociación dirixe a orquestra e o coro da solemne 
misa e participa en varios números da velada posterior. En diante, será 
director e un dos intérpretes das actuacións musicais15. 
Paralelamente, os actos litúrxicos ocupan boa parte do seu tempo. En 
1913, La Voz de la Verdad dános conta dunha actuación en dous actos 
relixiosos: a dirección da orquestra nutridísima y superior na novena de 
Santo Antonio e a dirección dunha misa a tres voces de J. Concone para 
coro e orquestra na igrexa de Sta. María en solemne acto religioso16. 
Tamén intervén no primeiro aniversario da Juventud Antoniana: 

(...) La orquesta, bajo la dirección de D. Santiago Mato Vizoso, ejecutó 
primorosamente las obras a ella encomendadas, premiando el auditorio con una 

                                                           
15 El Eco Franciscano. Nº 463, 01/01/1913. La Juventud Antoniana de Villalba 
16 La Voz de la Verdad, 19/06/1913 

16 La Voz de la Verdad, 19/06/1913 

 
 

ovación la bella composición galiciana del inmortal maestro lucense Juan 
Montes17. 

No mesmo ano, Santiago, como promotor da colecta para a adquisición 
do órgano da igrexa de Sta. María, dirixe un sexteto no salón El Imperial 
para recadar fondos. Ata daquela, el tocaba o harmonio nas funcións 
relixiosas, polo que posiblemente fose quen máis ansiase o novo 
instrumento: un magnífico órgano, instalado en agosto de 1914, que 
aínda preside o coro da igrexa18. 
Dirixe a orquestra nos funerais do Sr. Vázquez de Parga, Conde de 
Pallares, reforzada con elementos de la Catedral de Mondoñedo, e na que 
interveñen os seus fillos Santiago, Víctor e Justo Mato Grandío, e outros 
músicos de Vilalba: Adolfo Martínez, José Cazón, Antonio García, José 
Sanjurjo, Jesús Paz, Samuel Prieto, Jenaro Currás, Ramón Giménez, 
Antonio Fernández e Francisco Basanta19. 
Volve actuar no mes de decembro na velada da Juventud Antoniana 
dirixindo a orquestra, coa intervención da moza pianista Nicerata Jaraiz 
Lastra, futura nai de Lolita Pérez, profesora de piano de moitos cativos 
vilalbeses que comezamos a estudar música a mediados dos anos 7020. 
Nicerata será pianista habitual das veladas vilalbesas, interpretando 
pezas como solista, e a catro e mesmo a seis mans con outras rapazas. 
Formou parte dos grupos de Santiago Mato en numerosas ocasións21. 
O día de Reis de 1916 celébrase, na memoria de José Mª Chao Ledo e 
Manuel Mato Vizoso, unha velada músico-teatral na que se representa 
Juan Soldado o El Repatriado de Cuba e interprétanse Maruxa ou Os 
Cantares de Villalba e El Canto de la Florinda. Antonio García Hermida fai 
unha entusiasta reseña en El Norte de Galicia22: 

Por iniciativa de la benemérita Juventud Antoniana se celebró en esta villa el día 
de Reyes, una gran velada músico-teatral en honor de los fallecidos vates 
villalbeses D. José Mª Chao Ledo y D. Manuel Mato Vizoso. Fue un acto 
hermosísimo, solemne, de una grandeza subyugadora. Dió principio ejecutando 
la orquesta un brillante paso-doble y a continuación, después de unas breves 

                                                           
17 Ibídem 
18 La Voz de la Verdad, 09/12/1913 
19 El Norte de Galicia, 30/03/1914 
20 El Eco Franciscano 01/12/1914. Extraído do nº 182 de El Eco de Villalba. 
21 El Eco de Galicia, 22/07/1915. 
22 El Norte de Galicia, 14/01/1916. 

frases acerca de los poetas homenajeados, dichas por el que suscribe esta 
modesta crónica, se puso en escena «Juan Soldado» o «El Repatriado de Cuba» 
obra en la que su autor, D. Manuel Mato Vizoso, hace alarde de lo bien que 
conocía nuestras admirables costumbres galicianas. 
Es de sorprendente efecto el coro de hilanderas que aparece al levantarse el 
telón en el primer acto. La acción se desarrolla en un rústico paraje de nuestra 
tierra, en las primeras horas de una noche otoñal del año 1898, al finalizar la 
campaña con los Estados Unidos de América, Juan regresa a su hogar y tratando 
de dar una sorpresa a sus viejos padres, que le creen malherido o muerto quizás, 
se disfraza de opulento personaje, yanqui, lo cual da lugar a pasajes de levantado 
patriotismo y a incidentes cómicos de gran fuerza. Figuran en la escena dos tipos 
habaneros, uno de ellos sabihondo, de los que con muchos tovías y fingiendo traer 
una gran fortuna trata de deslumbrar a las sencillas gentes de la aldea. Todos 
cuantos tomaron parte en el desempeño de la obra fueron objeto de frenéticas 
aclamaciones. Se distinguieron de manera notable las Srtas. Concha y Mercedes 
Cascudo, Carmen Basanta, Celia Currás, Engracia López, Leonor Prieto y Nicerata 
Jaraiz; y los Sres. D. Domingo Goás, D. Antonio Rico, D. Celestino Currás, D. 
Samuel Prieto y D. Vicente Guntro23. 
El coro final, de mozos y mozas aldeanas, levantó una tempestad de aplausos, 
alzándose el telón varias veces hasta que se repitió el número en medio de una 
ovación delirante. 
Después ejecutó la orquesta el precioso potpurri de aires y cantos populares de 
esta localidad Maruxa ou Os Cantares de Villalba. Esta obra, lo mismo que la 
música de «Juan Soldado», es debida a D. Santiago Mato Vizoso, quién recopiló en 
una interesante partitura los ricos aires gallegos de la comarca villalbesa. 
Escuchó muchos y calurosos aplausos. (…) 
Finalizó la velada con El Canto de la Florinda, gran cantata círlica en cinco 
tiempos, música de D. S. Mato y letra de los Sres. D. M. Mato Vizoso y D. Nicanor 
García Pumariega, éste, años ha también fallecido en Villalba, y autor del Cirls, 
sistema original de enseñanza al que por su iniciativa se pusiera música para su 
mayor divulgación, pues trataba de popularizarlo para que se difundiera a 
manera de lo que hoy ocurre con el Esperanto. 
Está escrito para cinco voces mixtas y fué cantado por los coros de hombres y 
mujeres con gusto y afinación irreprochables. 
La concurrencia entusiasmada le prodigó una prolongada salva de aplausos, 
desfilando luego complacidísima y tributando los más lisonjeros elogios a todos 
cuantos cooperaron a la brillantez del homenaje en honor de los Sres Mato 
Vizoso y Chao Ledo. (…) 

El Cirls 

Unha personaxe, peculiar onde as haxa, que aparece vinculada ás 
actividades dos irmáns Mato Vizoso é o profesor e licenciado en 
medicina Nicanor García Pumariega, que foi catedrático de Física e 
Historia Natural en Lugo e subdelegado de Sanidade en Vilalba. 

                                                           
23 Probablemente, Vicente Guntín. 

Retirouse na vila e residiu na Praza de Sta. María, moi preto da casa 
familiar dos Mato. 
Pumariega é autor de dous libros: 

 La unión íntima de España y Portugal. Receta político-administrativa 
para unir España y Portugal. Lugo, 1869. 

 El Tesoro de Don Pelayo: novísimo arte de leer y escribir al mismo 
tiempo. Lugo, 1872. 

Nesta última obra explica o sistema da súa invención denominado El 
Cirls, que ten como obxectivo nada menos que rematar co analfabetismo 
en España, que Pumariega calcula en 15 millóns de persoas, en el 
término de dos a cuatro años. Pumariega chegou a presentar o proxecto 
ao Consello de Ministros, que ao parecer comisionou a un ilustrado 
académico para estudar o caso e ver a súa posible implantación en toda 
España. 
O libro foi divulgado e publicitado polo propio autor con numerosos 
anuncios na prensa galega e madrileña, como Novísimo arte de leer y 
escribir al mismo tiempo por el método, artificio y máquina de los “cirles, 
ceoadarios, y discos móviles”. Pumariega ofrécese a envialo a España e 
ultramar con el arte, artificio y máquina, detallando as condicións de 
pagamento en cada caso24. 
A explicación polo miúdo do Cirls foi publicada na Gaceta de Galicia en 
dúas entregas baixo o título Hágase la luz25. Resumir en que consiste o 
sistema é un auténtico reto intelectual que imos deixar para mellor 
ocasión, e convido ás persoas interesadas a que lean os dous artigos 
citados. Pero, en esencia, o inventor atribúe a cada dedo da man unha 
serie de letras por el orden lógico natural, que coas primeiras de cada 
fileira compoñen o nome de cirls: 

Pulgar: c o a d q g p b 
Índice: i j y t u v 
Dedo mayor: r n ñ m 
Dedo anular: l ll f h ch 
Meñique: s x z 

                                                           
24 El Eco de Galicia publicou 11 anuncios entre o 19/11/1872 e o 01/03/1873. El Popular, de 

Madrid, publicou anuncios o 25/06/1875 e o 18/09/1875. 
25 Gaceta de Galicia, 10/02/1883 e 23/02/1883. Hágase la luz. 

A aprendizaxe inclúe un saludo obligatorio patriótico, resultado de 
recitar de memoria as letras que lle corresponden a cada dedo. En esta 
villa no hay una persona que no sepa este saludo, afirma o autor. 
Pumariega pregúntase: 

¿Se podrá enseñar brevemente al aire libre y en los teatros a leer y escribir al 
mismo tiempo representando una comedia didáctica en las aldeas en los tres días 
de fiesta en los patronos de los santos, y en los teatros de las villas y ciudades? 
Nosotros creemos que sí. Y al efecto tenemos escrita una comedia con dicho objeto 
(…) con cuentos muy gratos a la imaginación, con la música y el canto26. 

E nesta comedia didáctica é onde interveñen os irmáns Mato Vizoso. 
Xuntos compoñen a obra El Cirls, con letra de Manuel e Pumariega, e 
música de Santiago. Descoñécese a data da súa estrea, e é seguro que se 
fixo unha versión instrumental para banda, xa que consta que moitos 
anos despois, no San Ramón de 1944, a Banda Municipal tocou cinco 
pezas de Santiago Mato, entre elas El Cirls27. Se foi, como parece, 
composta en vida de Pumariega, que faleceu en 1887, podería ser a 
primeira obra dos Mato Vizoso, obra de xuventude desgraciadamente 
perdida. 
A implicación dos irmáns Mato na promoción do sistema Cirls amplíase 
coa composición coral titulada El Canto de la Florinda. Gran cantata 
círlica en cinco tiempos, tamén con música de Santiago e letra de Manuel 
e Pumariega. Sábese da súa interpretación en 1916 pero, dada a 
participación de Pumariega, é de supoñer que se compuxo e estreou 
moito antes, coma no caso de El Cirls, probablemente na década de 
1880. 

A Irmandade da Fala de Vilalba 

No outono de 1916 nace na redacción de Heraldo de Villalba a 
Irmandade de amigos d’a fala, formada por 19 persoas, entre elas o 
mozo Lois Peña Novo, acabado de licenciar, e un Santiago Mato de 62 
anos de presidente -Conselleiro Primeiro, de 1916 a 1919-. Os obxectivos 
iniciais da Irmandade eran traballar polo ben de Galicia, conservar o 
idioma, e levantar a la altura que se merece el teatro y la música 

                                                           
26 Gaceta de Galicia, 10/02/1883. Hágase la luz. 
27 El Ideal gallego, 09/09/1944. 

gallegos28. Uns fins aos que se axeitaban plenamente as actividades que 
viñeran facendo toda a vida os Mato Vizoso, que xa amosaran 
sensibilidade e respecto pola nosa lingua desde as súas primeiras 
composicións. Os dous irmáns, sen darse importancia e co ánimo de 
divertir e divertirse, foron autores pioneiros e uns dos precursores do 
teatro musical en galego.  
Vista desde a distancia, aquela Vilalba semella ser todo un pequeno 
universo, cunha gran maioría da poboación vivindo na aldea e levando 
unha vida labrega tradicional, e unha sociedade vilega baseada no 
comercio, na administración e nos servizos, na que non faltaban persoas 
con ansias de cultura e de progreso que estaban ao tanto do que 
acontecía no mundo e que participaban das novas ideas que viñan 
chegando, tal como conta Antón Baamonde falando da Vilalba de 1916: 

Vilalba non estaba fóra do tempo. Tamén alí pasaban cousas. Aqueles que tiñan 
un apego pola vida social e a cultura estaban imbuídos por un galeguismo que 
formaba parte das correntes centrais do momento, aínda na súa 
indeterminación. Porque en Vilalba non era, non podía ser o mesmo, a figura do 
meu avó, católico de pés a cabeza, conservador aínda que belixerante contra os 
caciques, tan grande amigo dese toleirón e grande poeta que foi Noriega Varela, 
daqueles outros como Lois Peña Novo, de posturas máis progresistas. (…)29. 

A Romaxe de Tardade 
Coro a voces solas 
Letra de M. Mato. Música de S. Mato 
Composta en novembro de 1916, esta é a derradeira obra de Santiago 
feita con letra do seu irmán Manuel, finado sete anos antes. Está escrita 
para coro e percusión, ambiéntase na coñecida romaxe chairega e consta 
das seguintes partes: Chegada dos romeiros, Pregaria, O ramo, 
Procesión e Muiñeira no adro. 
A obra comeza coa chegada dos romeiros, que veñen cantando: 

Vinde, romeiros / vinde a Tardade / que con bondade / nos ha mirar 
Cos seus olliños / a Virxen santa / que ali crebanta / todo pesar (…) 

Na pregaria volta o asunto da guerra: 
                                                           
28 Roca Cendán, Manuel. Centenario da Irmandade da Fala de Vilalba. Caderno de Estudos Chairegos 

nº 8. 2016, IESCH, páx. 172-173 
29 Baamonde García, Antón. Vilalba, 1916. Praza Pública, 30/08/2016. Cando Antón fala do seu avó 

refírese a Santiago Mato Vizoso. 

HOMENAXE                                             Caderno de Estudos Chairegos  

39

Santiago Mato. A música en Vilalba entre dous séculos. XOSÉ RAMÓN VÁZQUEZ CARREIRA



 
 

Aquí vimos saudarte, Señora / e pedirche con moita humildá 
Que dos fillos que a guerra treidora / nos levóu, teñas, Virxen, piedá (…) 

Segue o ramo e a procesión, e remata a romaxe coa muiñeira, tan do 
gusto dos irmáns Mato: 

Os doces chíos da leda muiñeira / vamos oir romeiriños axiña 
Que non se canta na nosa terriña / cousa mais tenra nin mais feiticeira (…) 

No Heraldo de Vilalba do 20/01/1917 dáse conta da estrea desta obra 
na velada da Juventud Antoniana do fin de ano de 191630. 
Consérvanse as seguintes partituras: 

 Partitura coral a 5 voces 
 Versión de carpeta: partichelas 1ªs tiples, 1ºs tenores, 2ªs tiples, 2ºs tenores, 

bajos 
 Partitura para pandeiros/pandeiras 

A composición musical desta obra cadra no tempo coa formación da 
Irmandade da Fala vilalbesa. Uns meses despois, a publicación A Nosa 
Terra dálle os parabéns a Santiago: “A letra, que estaba inédita, é 
inspiradísima, y-a música, chea de arte, d’enxebrismo. Unha cousa 
notable”31. 
Tamén comenta García Hermida no Heraldo a interpretación na 
primeira velada de 191732: 

Fue interpretada con más delicadeza, si cabe, que en el día de su estreno. Es una 
página descriptiva en consonancia con el título que lleva. Oyéndola nos parece 
asistir a nuestras campesinas fiestas: primero la entrada de los romeros con un 
aire alegre a guisa de pasodoble de aldeana murga, luego la plegaria, grave, 
solemne, como cuadra a la devoción del momento en que todos acuden a pedir 
favor a las plantas de la Virgen; después la salida de la procesión en que las voces 
modulan un aire gaiteril acompañado de panderas semejando en conjunto los 
trinos dulcísimos del céltico instrumento, el prolongado eco del roncón y los 
acompasados golpes del tamboril; a continuación se describe la comitiva del 
ramo, y para terminar, el coro canta la galleguísima muiñeira, que bailan además 
dos infantiles parejas con el traje típico. Las mozas del coro, todas caracterizadas 
de “romeiras”, prestan al cuadro el colorido y encantos de nuestras tradicionales 
costumbres. A pesar de no mediar más que unos días entre el estreno y la 
segunda audición, el público la aplaudió con frenético entusiasmo haciendo salir 

                                                           
30 Blog Xosé Luís García Mato - Poesía - Artigos - Relatos - Contos, de Garcibáñez 

joseluisgarciamato.blogspot.com/2013/11/a-romaxe-de-tardade.html 
31 A Nosa Terra. Nº 8, 25/01/1917. Novas da Causa. 
32 Blog Xosé Luís García Mato - Poesía - Artigos - Relatos - Contos, de Garcibáñez 

joseluisgarciamato.blogspot.com/2013/11/a-romaxe-de-tardade.html 

al autor de la música, don Santiago Mato, que se presentó en el escenario 
rodeado del coro, redoblándose las palmadas. En otro lugar de este número nos 
honramos publicando la letra de “A Romaxe de Tardade”, original del distinguido 
vate villalbés don Manuel Mato Vizoso. 

No mesmo ano 17, Galicia Pintoresca informa de que a Banda Municipal 
ameniza as festas de San Roque xunto co cuarteto típico Os Morenos33. 

 
Os Morenos, grupo tradicional vilalbés. Comezos do s. XX 

A mesma publicación relata a intensa actividade da Banda Municipal nas 
festas do San Ramón34, que Santiago dirixe ao tempo que intervén nos 
actos litúrxicos: 

A las doce del día 30 del pasado, atronaron el espacio fuertes bombas de 
palenque y la banda municipal recorrió las calles tocando bonitos pasodobles, 
como igualmente la gaita del país. (…) A las seis de la tarde dio principio en la 
plaza de la Constitución la verbena, amenizada hasta las ocho por la banda 
municipal dirigida por D. Santiago Mato, quien mereció aplausos del auditorio 
por la afinación y altura a que supo elevarla este año. (…) 
El 31 por la mañana, alegres dianas por las bandas y gaita. A las once solemne 
misa, cantada por valiosos elementos y a la cual asistieron la Corporación 
municipal y demás autoridades. (…) Terminada la misa tuvo lugar una lucida 
procesión. A las seis de la tarde, velada en la plaza antedicha, amenizada por las 
bandas con el mismo orden del día anterior. 
El 1° del actual se celebró el homenaje al cronista villalbés D. Manuel Mato, del 
que damos cuenta en otro lugar de este número. A las once de la mañana, paseo 
de moda en la Alameda, que constituyó otro éxito para las bandas. (…) 

                                                           
33 Galicia Pintoresca. Nº 31, 15/08/1917. 
34 Galicia Pintoresca. Nº 33, 19/09/1917. Nuestras fiestas. 

El día 3, en los pintorescos sotos de «Penas-Corbeiras», se celebró la jira 
asistiendo la banda del pueblo y gaita. (…) 

Días despois volven tocar na verbena das festas da Guadalupe35. No mes 
de decembro, Santiago dirixe un coro de distinguidas señoritas en varios 
actos relixiosos36 e poucos días despois unha orquestra na velada teatral 
do Centro de Artesanos37. 
En 1918, a banda aparece amenizando as festas de Santaballa xunto co 
cuarteto Os Amigos d'a Térra, que dirige el popular gaitero santaballés, D. 
Cayetano Arias López. Tamén intervén nas procesións de Semana 
Santa38. 
Vendo as novas que aparecen na prensa, podemos apreciar como 
Santiago Mato non paraba un só día de tocar ou dirixir, ou mesmo as 
dúas cousas. Á parte de amenizar as numerosas festas da contorna, a 
banda daba dous concertos semanais no quiosco da música da alameda, 
os xoves e os domingos. Ademais, era o organista da igrexa de Sta. María, 
polo que tocaba en moitas celebracións relixiosas. Se a isto lle sumamos 
ensaios, procesións, enterros, veladas musicais e demais actos, podemos 
asegurar que a súa actividade era constante, e por veces tan intensa que 
actualmente sería impensable para un músico. 
É neste 1918 cando A Nosa Terra fala de Vilalba como pobo culto, 
enxebre e galeguista39. 

                                                           
35 El Norte de Galicia, 05/09/1917. 
36 Galicia Pintoresca, Nº 37, 01/12/1917. 
37 Galicia Pintoresca, Nº 38, 16/12/1917. 
38 Galicia Pintoresca, Nº 45, 07/04/1918. 
39 Roca Cendán, Manuel. Centenario da Irmandade da Fala de Vilalba. Caderno de Estudos Chairegos 

nº 8. 2016, IESCH, pax. 177 

Antigo quiosco da música na Alameda, rematado en 1908 e hoxe desaparecido 

Obras que non chegaron a nós. 

Como xa comentamos, as únicas obras que perduraron son as do 
arquivo da Real Academia Galega. Porén, sabemos doutras composicións 
que aparecen citadas na prensa, en programas de concertos, e que 
permanecen no recordo da xente de Vilalba. Pode aparecer algunha 
outra no futuro, mais non é probable: a descontinuidade no tempo da 
banda de música desde a súa fundación no XIX, a ausencia de arquivos 
en Vilalba e o tempo transcorrido desde a morte de Santiago Mato -100 
anos en 2025- fan difícil esta posibilidade. 
Despois de estudar o seu percorrido, queda a impresión de que os 
irmáns Mato Vizoso puideron ter compostas varias pezas máis das que 
coñecemos, dadas as enormes lagoas na súa biografía e vista a intensa 
actividade nos anos documentados. En todo caso, estes son os títulos 
dalgunhas obras perdidas: 
El Cirls. Citada en prensa en numerosas ocasións e interpretada en 
versión coral e instrumental para banda. Música de Santiago Mato e 
letra de Manuel Mato e Nicanor García Pumariega. 
El Canto de la Florinda. Gran cantata círlica en cinco tiempos. Música de 
Santiago Mato e letra de Manuel Mato e Nicanor García Pumariega. 

Interpretada na velada músico-teatral da Juventud Antoniana en xaneiro 
de 191640. 
El Triunfo. Marcha para orquestra composta por Santiago Mato e 
interpretada nos actos da Juventud Antoniana de maio de 1916. Este 
programa aparece na contracapa da partitura A Noite de Navidade, 
Zarzuela en un acto. 

Noche de Leyendas. Zarzuela con música de Santiago Mato e letra de 
Antonio García Hermida41. Representada en 191742. 
Por unha Fanega. Obra en tres actos escrita por José Cacharrón López, 
musicada por Santiago Mato e representada en 191843. 
Romanzas, O Rexurdimento. Non hai máis datos ca unha cita na 
prensa44. 
Alborada. Peza dramática de costumes galegas. Escrita por Manuel 
Mato. Na obra, impresa en Lugo en 1891, intervén un coro e un gaiteiro. 
Moi probablemente, a música pode ser de Santiago Mato45. 

Xa en 1924, o concello aproba unha consignación económica para pago 
del Profesor de música a favor de Santiago, así como unha partida para o 
mantemento da banda46. Isto amosa que Santiago tamén se adicou á 
docencia musical e xerou unha boa canteira de músicos vilalbeses que o 
habían suceder, comezando polos seus fillos e sobriños, ademais 
doutros nenos de Vilalba. 

A derradeira nova musical na vida de Santiago é de novembro deste ano, 
cando acompaña ao órgano a un coro feminino na novena da Purísima, 
dous meses antes de morrer47. 

En decembro de 1924 aparecen varias reseñas que contan que se atopa 
enfermo de algún cuidado48, ou de bastante cuidado49. Dous meses 
                                                           
40 El Norte de Galicia, 14/01/1916. 
41 Garcia Mato, J.L. Fiestas de San Ramón en Villalba.  El Progreso, 31/08/1971. 
42 Baamonde García, Alfonso A. A tradición musical en Villalba. El Progreso, 20/08/1986. 
43 Citada por Alfonso A. Baamonde no artigo A Tradición musical en Villalba. 
44 Ibídem 
45 Garcia Mato, J.L. Manuel Mato, figura grande y humilde.  El Progreso, 12/08/1970. 
46 Boletín Oficial de la Provincia de Lugo. Nº 198, 23/08/1924. 
47 El Ideal gallego, 28/11/1924. 

despois, en febreiro de 1925, falece en Vilalba. A prensa dá a triste nova 
e comenta que era persona que gozaba generales simpatías en aquella 
villa50, pechándose así unha vida de adicación en corpo e alma á música, 
ledicia da nosa vila durante 50 anos.  
Santiago Mato Vizoso fundou unha longa dinastía de músicos que 
acadaron éxitos profesionais e artísticos e que chega aos nosos días. Foi 
unha figura senlleira na historia musical vilalbesa, non valorada 
dabondo e esquecida ao paso do tempo. Sirvan estas liñas para dalo a 
coñecer, como patrimonio cultural que é da nosa vila, agardando que a 
veciñanza e quen a representa se sumen a futuras iniciativas na súa 
homenaxe e recordo. 

Vilalba, setembro de 2024 
  

                                                                                                                                        
48 El Ideal gallego, 12/12/1924. La Voz de la Verdad, 13/12/2024. 
49 El Heraldo Gallego, 15/02/1925. 
50 El Heraldo Gallego, 22/02/1925. 

